
					এই পাতাটির মুদ্রণ সংশোধন করা প্রয়োজন। 
yh Sq সোক্রেটস [ Sभ डांश
আহরণ করিতে হয়, তাহা তিনি সম্যক অবগত ছিলেন। যে অদম্য ইচ্ছাশক্তির প্রভাবে মানুষ নিয়তিকে নিৰ্ভয়ে অগ্ৰাহা করিতে পারে ; মহাপ্ৰাণ ব্যক্তি যে একাগ্রতার সহিত স্বীয় উন্নত লক্ষ্য-সাধনে আপনাকে সমৰ্পণ করেন ; একনিষ্ঠ সাধকে যে অবিচল ধৰ্ম্মানুগত্য পরিদৃষ্ট হয় ;- আরিষ্টিপ্লস তাহার অধিকারী ছিলেন না ; কিন্তু তিনি সন্তোষ ও সমগুণে অবস্থিতির সাধনে সিদ্ধ হইয়াছিলেন। তঁহার ধৰ্ম্মনীতিতে প্ৰগাঢ়তার অভাব ও সুখলোলুপতার আধিক্য আমাদিগের অন্তরে যত অশ্রদ্ধার উদ্রেক করে, আমরা তঁহার মনোহর সহৃদয়ত এবং দৈনন্দিন জীবনের শান্ত ও নিৰ্ম্মল প্ৰসন্নভােব দ্বারা তদপেক্ষা অনেক অধিক আকৃষ্ট ও বিমুগ্ধ হই। রোমক কবি হরেন্স ( Horace ) আরিষ্টিপ্লসের প্রশংসাচ্ছলে যাহা বলিয়াছেন, তাহাতে অত্যুক্তির দুৰ্গন্ধ নাই
Omnes Aristippum decuit color et status et res,
temptantem maiora, fere praesentibus aequum.
Ep. I, 17.23-24.
জীবনের সকল বৈচিত্ৰ্য, সকল পদ ও সকল অবস্থাই আরিষ্টিপ্লসকে
শোভা পাইত ; তিনি মহত্তর লক্ষ্যের জন্য সংগ্ৰাম করিতেন, কিন্তু প্ৰায়শঃ বৰ্ত্তমান নিয়তিতেই সন্তুষ্ট থাকিতেন।”
গ। সোক্রোটসের সহিত কুরীনী-প্ৰস্থানের সম্বন্ধ।
আমরা এতক্ষণ যাহা বলিলাম, তাহা হইতে স্পষ্টই দেখা যাইতেছে, যে আরিষ্টিপ্লস ও তৎপ্রতিষ্ঠিত সম্প্রদায় সোক্রেটস হইতে অনেক দূরে আসিয়া পড়িয়াছেন। সোক্রেটীস দার্শনিক বিচারকে সামান্তের জ্ঞানের উপরে BBuuDu DBDBBSu BDBD DuBDD BBBDuuD D DD DDuDD BD করিতেন না। তিনি সর্বদা জ্ঞানের জন্য লালায়িত ছিলেন ; বিচারবিতর্কে তঁহার কদাপি শ্ৰান্তির উদয় হইত না ; ইহারা জ্ঞানের প্রতি বিমুখ হইয়া তাত্ত্বিক জিজ্ঞাসা একেবারে বর্জন করিয়াছেন। তিনি সৰ্ব্বদা সুন্ম ধৰ্ম্মাধৰ্ম্মবোধ দ্বারা পরিচালিত হইতেন, অপরাজিতচিত্তে বিবেকবাণীর অনুসরণ করিতেন, নিয়ত আপনার ও অপরের পরীক্ষায় নিযুক্ত থাকি

		 এই পাতা শেষ সম্পাদিত হয়েছে ০৮:৩২টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

